
The proposed amendments to the regulations on the AIPS, AIPS Euro and AECH 

payment systems envisage that in addition to the Bank of Albania and commercial 

banks, also non-bank payment service operators will become direct participants in 

these systems. This includes payment institutions and electronic money institutions. 

 

Gati ndryshimet në rregullore, institucionet e pagesave drejt pjesëmarrjes direkte në sistemet e 

BSH 

Banka e Shqipërisë ka përgatitur disa ndryshime në rregulloret për funksionimin e sistemeve të 

saj të pagesave, që, veç të tjerash, do t’u japin për herë ta për akses direkt në këto sisteme 

institucioneve financiare të pagesave. Në ndryshimet e përgatitur në rregulloret për sistemet e 

pagesave AIPS, AIPS Euro dhe AECH, propozohet që, përveç Bankës së Shqipërisë dhe bankave 

tregtare, pjesëmarrës direktë në sisteme të jenë edhe operatorët e shërbimeve të pagesave jo-

banka. Në këtë kategori përfshihen institucionet e pagesave ose institucionet e parasë 

elektronike. Miratimi i këtyre rregulloreve pritet të bëhet menjëherë pasi Kuvendi i Shqipërisë të 

votojë ndryshimet në ligjin “Për sistemin e pagesave”, duke krijuar edhe bazën e nevojshme 

ligjore. Pjesëmarrja direkte në sistemet e pagesave është një kërkesë e hershme e institucioneve 

financiare të pagesave, sidomos pas miratimit të ligjit të ri“ Për shërbimet e pagesave”, që 

transpozoi Direktivën Evropiane të Pagesave PSD 2. Në argumentimin e këtyre institucioneve, 

nuk mund të ketë konkurrencë plotësisht të drejtë dhe të barabartë në shërbimet e pagesave, 

për sa kohë që pjesëmarrja direkte në sistemet e pagesave mundësohet vetëm për bankat 

tregtare, ndërsa institucionet e pagesave duhet t’i shlyejnë detyrimisht pagesat nëpërmjet tyre. 

Për këtë arsye, anëtarësimi direkt i institucioneve financiare jo-banka në sistemet kombëtare të 

pagesave do të shënojë një risi të rëndësishme në funksionimin e tregut të pagesave. Sipas 



rregullores përkatëse në fuqi, pjesëmarrësit në sistemin e pagesave të Bankës së Shqipërisë, të 

pagesave ndërbankare me vlerë të madhe (AIPS) kategorizohen në pjesëmarrës të 

drejtpërdrejtë, të tërthortë dhe pjesëmarrës operatorë. Pjesëmarrës të drejtpërdrejtë, të cilët 

kryejnë pagesat direkt nga llogaritë e tyre të shlyerjes, janë Banka e Shqipërisë dhe bankat 

tregtare. Pjesëmarrës të tërthortë, të cilët shlyejnë nëpërmjet llogarive të administruara nga 

Banka e Shqipërisë, janë Ministria e Financave, Fondi Monetar Ndërkombëtar (FMN)), Banka 

Botërore (IBRD) dhe Agjencia e Sigurimit të Depozitave (ASD), që e kanë këtë të drejtë nga ligjet 

e organizimit të tyre. Banka e Shqipërisë, në rolin e saj si agjent shlyerës për klientët e saj, kryen 

pagesa për pjesëmarrësit e tërthortë, duke administruar llogari të posaçme për ta. Pjesëmarrës 

operatorë, janë subjektet të cilët shlyejnë pozicionet e tyre nëpërmjet llogarive të shlyerjes së 

pjesëmarrësve të drejtpërdrejtë në sistemin AIPS mbi bazë të autorizimit të dhënë për ta nga 

këta të fundit. Në këtë kategori përfshihen operatorë të sistemeve të shlyerjes së titujve, 

operatorë të sistemeve të pagesave, operatorë të shtëpive të klerimit, operatorë të skemave 

kombëtare të pagesave me kartë, si dhe elementë të tjerë të rëndësishëm të sistemit kombëtar 

të pagesave të licencuar sipas ligjit “Për sistemin e pagesave”, si edhe operatorë të skemave 

ndërkombëtare të pagesave me kartë. Ndërkohë, pjesëmarrësit në sistemin e klerimit të 

pagesave me vlerë të vogël (AECH) kategorizohen në pjesëmarrës të drejtpërdrejtë dhe të 

tërthortë. Aktualisht, pjesëmarrës të drejtpërdrejtë janë subjektet që shlyejnë nëpërmjet 

llogarisë së tyre të shlyerjes në sistemin AIPS dhe në këtë kategori përfshihen vetëm Banka e 

Shqipërisë dhe bankat tregtare. Pjesëmarrës të tërthortë janë subjektet të cilët shlyejnë 

nëpërmjet llogarisë së një pjesëmarrësi shlyerës në sistemin AIPS ose nëpërmjet llogarive të 

administruara nga agjenti shlyerës. Në këtë kategori përfshihen Ministria e Financave dhe 

pjesëmarrës të tjerë të cilët e kanë këtë të drejtë nga ligjet e organizimit të tyre, si edhe 

subjektet financiare jo-banka të përf shira në aktivitetin e pagesave, transfertave dhe emetimit 

të parasë elektronike, të cilët mund të mbajnë llogari klientësh dhe që shlyejnë nëpërmjet 

llogarisë së një banke në sistemin AIPS. Me rregulloren e re, institucionet financiare të parasë 

elektronike dhe të pagesave do të marrin të drejtën për të qenë pjesëmarrës direktë në të dyja 

sistemet e mësipërme, përveçse edhe në sistemin e ri të pagesave të menjëhershme (instant 

payments). 

